Аўтаматызацыя гука Л у складах, словах, сказах

 ЗАДАЧЫ

1. Удакладніць артыкуляцыю і правільнае ізаляванае вымаўленне гука [л].

2. Фарміраваць уменні правільна вымаўляць гук [л] у складах, словах, сказах, вызначаць наяўнасць гука [л] у словах.

3. Фарміраваць уменні падбіраць прыметнікі з супрацьлеглым значэннем.
4. Удасканальваць уменні ўтвараць назоўнікі множнага ліку, назоўнікі з памяншальна-ласкальнымі суфіксамі, дапасоўваць прыметнікі з назоўнікамі, складаць сказы па двум прадметным малюнкам.
5. Развіваць уменні  выконваць скаардынаваныя рухі пальцамі абедзвюх рук, развіваць фанематычнае ўспрыманне, мысленне.

6. Выхоўваць цікавасць да занятка, уменні працаваць сумесна, слухаць адказы і дапаўняць адзін аднаго.

АБСТАЛЯВАННЕ:
макет карабля; карцінкі:  малпачка, дэльфіны, папугаі; гульня “Збяры ракавінкі”; ноутбук, мячык, прадметныя малюнкі для гульняў “Падбяры малюнкі”, Скажы наадварот”, “Складзі сказ”.

 .

Ход занятка

1. Арганізацыйны момант

Настаўнік-дэфектолаг: 
Вы любіце падарожнічаць? (да) Сёння мы з вамі адправімся ў марское падарожжа. Паглядзіце, ля прычала стаіць вялікі карабель і гудзе: л-л-л.

2. Артыкуляцыйная гімнастыка

 Аднак да падарожжа трэба добра падрыхтавацца. Давайце напячэм бліноў, каб было чым падсілкавацца (практыкаванне «Блінцы» ). Да бліноў возьмем з сабой смачнае варэнне (практыкаванне "Смачнае варэнне»). Перад выхадам у мора давайце праверым, як перанясем гайданку (практыкаванне «Арэлі»). Гайданка нам не страшна! Аднак нам трэба паспяшацца. Бегам на прычал! (Практыкаванне «Індык».) Паглядзіце, на нашым караблі сцяг калыхаецца (практыкаванне "Пачысцім верхнія зубкі»). Зноў гудзе карабель: л-л-л, запрашае нас падняцца на палубу. Як ён гудзе? Дзеці па чарзе вымаўляюць: л-л-л..

3. Аўтаматызацыя гука Л у складах
Давайце даднімемся на палубу і займем месцы на караблі.
Выходзім ў адкрытае мора. Хвалі плёскаюцца за бортам: лла, лло, ллэ, ллы, ллу. Дзеці прагаворваюць склады ўслед за настаўнікам-дэфектолагам. Над караблём чайкі лятаюць і крычаць: алл, элл, ылл, олл, улл. Дзеці, злучыўшы вялікія пальцы, далонямі імітуюць палёт чайкі і паўтараюць за настаўнікам-дэфектолагам склады.

4. Гульня “Збяры ракавінкі” – гульня на развіццё фанематычнага ўспрымання 
Паглядзіце ўважліва, наперадзе віднеецца нейкі востраў. Хто ж нас на беразе сустракае? Малпачка.  Ёй сумна адной і яна хоча з намі пагуляць у гульню “Збяры ракавінкі”
Нам патрэбна сабраць толькі тыя ракавінкі, у якіх хаваюцца словы з гукам Л.
Ракавінкі, на адваротным боку якіх карцінкі: лаўка, санкі, лыжка, лыжы, крэсла, стол,чарапаха, яблык, пчала, лось, гарбуз, балота, лыжнік,  певень і інш.
5. Гульня “Адзін-многа” – утварэнне назоўнікаў множнага ліку

А цяпер Малпачка прапануе нам пагуляць ў гульню “Адзін-многа”

лаўка-лаўкі

ландыш-ландышы

халат-халаты

пчала-пчолы

лось-ласі

балота-балоты

лыжнік-лыжнікі 

палка-палкі

фіялка-фіялкі

Фізкультхвілінка
Над хвалямі чайкі кружаць,

Паляцім за імі дружна.

Пырскі пены, шум прыбоя,

А над морам - мы з табою!

(Дзеці махаюць рукамі, нібы крыламі)

Мы цяпер плывём па моры

І гарэзнічаем на прасторы.

Весялей заграбай

І дэльфінаў даганяй.

(Дзеці робяць плавальныя рухі рукамі)

6. Гульня “Назаві ласкава” - утварэнне назоўнікаў з памяншальна-ласкальнымі суфіксамі
Побач з нашым караблём гарэзнічае зграя дэльфінаў. Яны гуляюць,  з плёскатам выскокваюць з вады і называюць словы ласкава. Давайце пагуляем разам з імі.
лапа-лапка

малако-малачко
лоб-лобік

лодка-лодачка

голуб- галубок
лыжка-лыжачка

балкон- балкончык

булка-булачка

елка-елачка

7.  Гульня “Падбяры малюнкі” – дапасаванне прыметнікаў з назоўнікамі

Трэба адпраўляцца далей. Вось наперадзе віднеецца востраў папугаеў. Птушкі перасварыліся паміж сабой, бо не могуць падабраць прадмет да прыметы. Дапаможам ім і пагуляем у гульню “Падбяры малюнкі”

Я буду называць слова, а вы будзеце падбіраць малюнак, які падыходзіць да гэтага слова.

Малюнкі: мыла, елка, клоун, лодка, яблык, лось, калабок, лужына, кракадзіл.

Духмянае … (мыла)

Зялёная … (елка)

Злосны … (кракадзіл)

Драўляная … (лодка)

Спелы … (яблык)

Магутны … (лось)

Румяны … (калабок)

Вясёлы … (клоун)

Неглыбокая … (лужына)

8. Гульня “Скажы наадварот”

Не могуць папугаі і падабраць словы з супрацьлеглым значэннем. Падкажам ім.

Леў моцны, а заяц … (слабы).

Адзін клоун сумны, а другі … (вясёлы).

Торт салодкі, а лімон … (кіслы).

Адзін кот чорны, а другі … (белы).

Дзядуля стары , а тата … (малады).

Чараўнік бывае добры, а бывае … (злосны)

Дапамаглі мы папугаям. Хутчэй на карабль. Працягваем  далей наша падарожжа.
9. Гульня “Складзі сказ”
Паглядзіце, наперадзе яшчэ нейкі востраў з’явіўся. Тут, на востраве,  бушаваў ураган. Ен параскідаў карткі. Падыміце кожны па картцы. На картцы 2 малюнка. Неабходна скласці з гэтымі малюнкамі сказ.

Клоун-веласіпед

Валодзя-лодка

Луша-лыжка

Алла-малако

Клава-халат

Міла-лаўка

Луша-лыжка

10. Вынік занятка
Падыходзіць да канца наша марское падарожжа. Паварочваем карабель і бярэм курс дадому. Які гук дапамагаў вам сёння ў гэтым падарожжы? (л-л-л). У якія гульні вам спадабаліся гуляць? З якімі цяжкасцямі вы сутыкнуліся?       
